
1. BEINVEGNI ED APPEL

Nus fagein a ti in cordial beinvegni tier nossa radunonza generala a scret. 31 commembras e
commembers han returnau nossa damonda da far la radunonza generala a scret cun in gie. Nus
engraziein a tuts che han dau suatientscha da saver far la radunonza generala a scret. Il
protocol dalla davosa radunonza generala, il rapport dil president, dil meinagiug, dil
meinaturnier sco era dil cau da juniors ein stai publicai sin nossa pagina d’internet. La gliesta da
tractandas ed il quen annual ein vegni tarmess tier per e-mail per examinaziun ed approbaziun.

2. PROTOCOL DALLA RADUNONZA GENERALA DILS 10-07-2020

Il protocol dalla davosa radunonza generala ei vegnius publicaus sin nossa pagina d’internet. Il
protocol ei vegnius approbaus unanimamein.

3. RAPPORTS ANNUALS

a) president

La suprastonza ei serimnada 4 gadas igl onn vargau. 2 gadas essen sentupai e 2 gadas havein
nus fatg sesidas per telefon. Demai che corona ei stada omnipresenta dapi il mars 2020 han
beinenqual activitads da nies club buca saviu ver liug, aschia che nus havein buca saviu far nies
lotto, il qual che fuss da gronda impurtonza per nies club.

Medemamein havein nus buca saviu menar atras il turnier da divertiment muort corona.

Il Cup Crestas ed il Cup Punteglias havein nus percletg saviu menar atras cun fetg bien success.
Duront la stad havein nus era puspei priu part al Cup Grischun dils clubs, giugau han uonn la
Karin Demont, la Ricarda Tuor, la Carmen Bearth, il Gion Petschen ed igl Erich Decurtins. Sco gia
ils onns vargai vein era uonn giu bien success e vegni el miez final, nua che nus havein spiars 2—
1 encunter Vazsut, il victur dil Cup Grischun 2020.

Sper ver intressantas partidas eisi era bi da star empau da cumpignia e tgirar vegls e novs
contacts ed aschia era carmelar entgins giugadurs a nos turniers.

Demai ch’igl Interclub ei vegnius stuschaus dil matg sin la fin d’uost e settember havein nus
dessistiu da far il turnier dil club. La suprastonza ei stada dil meini che esser ligiai duront 6 fin
d’jamnas ina suenter I'autra seigi memia bia.

Mirau anavos eis ei stau empau in onn cun bia malsegirtad nua ch’ins ha saviu planisar pauc,
aschia che enqual activitad han muncau, per exempel il trer rudialas ni ir sin pista.

Mo pli da patertgar dat a mi che nus havein puspei buca saviu menar atras nies lotto, lein
sperar ch‘ei seigi pusseivel da far proxim atun nies lotto.

Dallas finanzas havein nus giu bien quittau igl onn vargau. Grazia al sustegn finanzial dil cantun,
per menar atras turniers, sco era in sustegn finanzial pervia da COVID-19 vesa il quen ora buc
aschi mal.

Secapescha ch’ils daners dil lotto mauncan, ultra da quei havein nus aunc schau far ils plaz igl
onn vargau la firma Joseph, quei che ha era custau frs. 5'000.- dapli che da far sez ils plazs,
persuenter havein nus giu I'entira stad fetg buns plazs.



Per che quei stetti vinavon aschia, eis ei era impurtont che vus separticipeschies a nos turniers.
Aschiditg che nus havein glieud avunda per menar atras ils turniers, savein nus era seprofitar da
quei sustegn.

Per finir engraziel jeu a mes consuprastonts per la buna collaboraziun che nus havein giu, in
grond engraziel admettel allas fatschentas che han ina reclama giu sil plaz da tennis.
Medemamein engraziel jeu alla Erna che ha bien quittau da nossa casa dil club, sco era al
Leandro in engraziel per sia lavur sco cauplaz. In engraziel era allas equipas d’Interclub per lur
lavur ed a tut quels che han segidau sin ina ni I'autra moda duront igl onn vargau.

b)  meinaturnier e meinagiug

Turnier da divertiment d’Anceinza 2020
Il turnier da divertiment ha buca giu liug muort corona.

Cup Crestas dils 3 — 5 da fenadur 2020
Cun 26 giugadurs che han giugau singul e 9 equipas che han giugau dubel/mix ei la partipaziun
stada fetg buna. Il turnier ei vegnius giugaus en gruppas nua che ils miez finalists ein vegni erui.

Resultats miez finals e final R7 — R9
Vetsch Roger — D’Atria Giuseppe 6:1 / 6:4; Decurtins Patrizio — Seiler Nicolai 6:1 /6:3/10; 8, en
in dramatic final batta Vetsch Roger Decurtins Patrizio cun 5:7 / 7:6 e 10:7.

Resultats miez finals e final dubel/mix :

Billeter Luca / Lunini Giovanna — Petschen Gion / Nay Paula 4:6 / 7:5 / 10:7
Tschaler Linus / Schmid Valeria — Decurtins Simon / Bearth-Albin Carmen 7:6 7:6
El final batten Tschaler Linus / Schmid Valeria — Biletter Luca / Lunini Giovanna 3:6
6:2 e 10:6.

Cup Punteglias dils 21 d uost - 23 da settember 2020
Tier il Cup Punteglias havein nus giu medemamein ina fetg buna participaziun. Cun 38 giugadurs
eran ils tableaus pleins, 5 giugadurs havein nus buca saviu risguardar. En tut ha quei dau 71

giugs.

Rangaziun

Damas R4/ R9 Damas 30+ R6/ R9

1. Bearth-Albin Carmen 1. Decurtins Manuela
2. Nay Paula 2. Huonder Ursula

3. Guldimann Silvana
4. Decurtins Sereina

Umens 55+ R5/R9 Umens 35+ R7/ R9
1. Riedi Richard 1. Caduff Luis
2. Cantieni Arthur 2. Schmid Toni

3. Decurtins Erich
4, Petschen Gion

Turnier dil club
Il turnier dil club havein nus buca dau pervia da collisiuns da termins.



Surselva dubel plausch
Quei turnier ha era buca giu liug uonn muort la plievgia.

Engraziament
Per finir engraziel jeu a tut tgi che ha giugau in ni lauter da nos turniers, sco era a nossas
equipas d’Interclub per il menaschi d’ustria.

Resumaziun sesiun d’Interclub 2020

Mesiras da COVID-19 han fatschentau nus I'entira sesiun e vegnan a fatschentar era uonn nus.
Ord ils motivs enconuschents da COVID-19 ei la sesiun d’Interclub 2020 vegnida refretga dalla
primavera sil davos d’uost. Las preparaziuns (gia il camp tradiziunal da trenament el Tessin ha
stuiu vegnir annullaus), ils trenaments e giugs ein stai signai duront I'entira sesiun dils differents
concepts da schurmetg. Las mesiras principalas dalla higiena cun lavar ils mauns avon ch’entrar
sil plaz, tener la distanza prescreta, buca dar il maun avon ni suenter ils giugs, pachetar ils
smaccai denter en folias, manar gliestas d’adressas duront ils trenaments, gliestas da contact
dils aspectaturs duront giugs da campiunadi e turniers, han accumpignau nus naven dalla
primavera entochen igl atun. Veramein biaras caussas che han priu empau igl entusiasmus, il
plascher e la spontanitad pil sport da tennis. Cunzun pils capitanis eis ei buca stau aschi sempel
da setener cun lur equipas vid las mesiras da schurmetg. Mo era per la responsabla dalla casa
dil club, pil responsabel da COVID-19, per la suprastonza ed il cauplaz ein las mesiras da COVID-
19 stadas ina gronda sfida. Tonaton savein nus trer in conclus fetg positiv dalla sesiun vargada:

- Nus havein duront I’entira sesiun cun trenaments, turniers e giugs d’Interclub giu negins
cass positivs da COVID-19.

- Las equipas - cunzun ils capitanis sco responsabels - ein seteni cun gronda disciplina vid las
mesiras da schurmetg e tarmess regularamein las gliestas neccessarias al meinagiug.

Quei mereta da mia vart in grond engraziament pil sustegn als capitanis, allas equipas, alla
suprastonza, al cauplaz sco era alla responsabla dil baghetg. Medemamein ha swisstennis adina
susteniu ils clubs cun sbozs da concepts da schurmetg e quei mintgamai gia in di suenter ch’il
cussegl federal haveva mintgamai decidiu las mesiras novas. En tut ha ei dau duront la sesiun
dalla primavera e stad 2020 quater differentas versiuns e la versiun actuala da swisstennis digl
emprem da mars 2021 porta gia la numera 8!

Bunas prestaziuns dallas equipas

Bein fuss ei stau il davos d’uost la partenza dil campiunadi. Mo gest la miserabla aura ha fatg in
streh atras il plan da giugs en tuttas gruppas. Il medem ei stau per ils giugs previ la davosa
runda ch’ein puspei ella entira regiun daventai el ver senn dil plaid ina unfrenda dalla plievgia
intensiva. lls reglaments dils giugs d’Interclub ein vegni adattai da swisstennis alla situaziun
speciala. Aschia che giugs spustai ein vegni valetai cun il resultat da 0:0 (termins da prender
suenter quels deva ei tuttina buc). Ei ha era sedau ch‘equipas han buca saviu cumparer cun tuts
giugadurs ni tuttas giugaduras ni schizun insumma buc. E quei ei stau lubiu da swisstennis.
Perquei ha ei era dau negina promoziun ni relegaziun.

Emprema ligia damas

Las damas dalla ,,elita” han sco usitau mussau ina prestaziun zun solida e terminau il
campiunadi cun il secund rang. La suletta terrada han ei stuiu prender encunter dil capogruppa
d’Uster. Dus giugs ein curdai ina unfrenda dallas malauras.



Secunda ligia damas

Gronda furora per las giuvnas che giogan pér la tiarza sesiun. Ellas scuan ,,schi-da-num® lur
adversarias cun nundetgs resultats giu dil plaz. Gudognan tuttas lutgas claramein e havessen
naturalmein era gudignau il giug encunter Danis-Tavanasa ch’ei vegnius spustaus digl adversari
muort munconza da giugaduras. Ins sto menziunar che las giuvnas ein quellas, che han trenau
regularamein e consequentamein cun il trenader Urs Pfister (R5). Quel ha segiramein in grond
meret da quella prestaziun surprendenta. Cordiala gratulaziun!

30+ tiarza ligia damas

Las senioras giuvnas fan medemamein cuortas cun lur advesarias e gudognan tuts treis giugs
cun il medem resultat da 5:1. Aschia ch’era ellas termineschan il campiunadi sin igl emprem
rang. Naturalmein ch’ellas havessen era dumignau el davos giug (ch’ei curdaus ell’aua) las
adversarias da Schaan cun il medem resultat. Cordiala gratulaziun!

40+ tiarza ligia damas

Las ,,senioras” dil club demuossan medemamein ina fetg buna prestaziun e termineschan il
campiunadi sin il tierz plaz. Quei cun dus giugs ch’ein curdai ina unfrenda da I'aura, schiglioc
havess la situaziun segiramein aunc vesiu ora meglier.

Umens 3. ligia

In bien secund rang per la giuvna equipa dils umens. Quei cun mo haver dau 2 dau 4 giugs
pervia dall’aura. Senz’auter havessen ei recaltgau ulteriurs puncts encunter Pizol e naturalmein
era encunter Trin. Demai ch’ei maunca ina foti dall‘equipa schein nus suandar sper la tabella e
la rangaziun ils nums dils giugadurs.

45+ secunda ligia umens

La fin dalla davosa sesiun era I’equipa da seniors vegnida relegada en tiarza ligia, ha denton
saviu turnar anavos en secunda muort ina decisiun alla ,,meisa verda“. lls seniors han mussau
ch’els s"audan cun raschun sin quei scalem. La squadra terminescha il campiunadi sin igl
emprem rang. Cordiala gratulaziun!

Veramein donn ch’il davos giug encunter il grond rival da Danis-Tavanasa ha buca giu liug,
pertgei leu fuss ei lu veramein iu per la plema ni meglier detg mo pli per il perstige. Era cheu
maunca ina foto dall’equipa aschia schein nus suandar sper la tabella e la rangaziun ils nums
dils giugadurs.

Emprema ligia damas

Giugs e rangaziun

Fehraltorf - Trun 0:0%*
Trun - GrasshopperZH 3:1
Trun - Uster 2:4
Cuera 2 - Trun 2:4
Trun - Gaster 0:0%*
*Giugs curdai ora ein valetaicun 0: 0

1. Uster 12 26-10

2. Trun 9 20-17

3. Grasshopper 9 20-17

4. Fehraltorf 8 18-17

5. Chur?2 7 15-25

6. Gaster 5 13-26

Da seniester: Paula Nay, Carmen Bearth - Albin (capitani), Silvana Guldimann - Giger, Simona
Demont, Sereina Decurtins. Silla foto maunca Carla Flury - Nay



Damas 2. ligia
Giugs e rangaziun

Trun - Danis/Tavanasa 0:0
> e - Pizol - Trun 0:6
= Sevelen - Trun 2:4
¢ Trun - Trin 5:1
Panaduz - Trun 2:4
EEasy *Giugs curdai ora ein valetaicun 0: 0
S Ty 1 Trun 19 40-11
Eei e E " . 2. Panaduz 15 32-20
: 3. Sevelen 11 25-28
4. Danis/Tavanasall 4-30
_ 5. Pizol 2 6 14-25
e T 6. Trin 4 9-30

Davos da seniester: Tamara Derungs, Milena Derungs (capitani), Tajana e Geraldine Pfister
Davon da seniester: Dania Petschen, Natascha Wolf

Damas 30 + 3. ligia
A i TR | Giugs e rangaziun

Rebstein - Trun 1:5
Trun - Mustér 5:1
Domat - Trun 1:5
Trun - Schaan 0:0%*
*Giugs curdai ora ein valetaicun 0 : 0
1. Trun 15 32-9
2. Rebstein 12 26-16
3. Domat 7 15-12
4. Schaan 7 15-23
5. Mustér 1 6—-34
Davos da seniester: Anastasia Wolf, Ricarda Tuor (capitani), Renata Monn
Davon da seniester: Karin Peng, Nadia Schmed
Damas 40+ 3. ligia
Giugs e rangaziun
Celerina - Trun 0:0%*
Trun - Grisch 5:1
Cuera - Trun 5:1
Trun - Flem 3:3
Trun - Tavau 0:0*
*Giugs curdai ora ein valetaicun 0: 0
1. Cuera 14 30-11
2. Tavau 9 20-20
3. Trun 9 19-22
4. Flem 7 16 -23
5. Celerina 7 15-11
6. Griisch 2 7-20

Davos da seniester: Manuela Decurtins, Erna Nay, Gaby Demont (capitani)
Davon da seniester: Cristina Derungs, Vica Maissen, Petra Duff



Umens 3. ligia Giugs e rangaziun

Giugadurs: Trun - Pizol 0:0*
Dario Albin, Simon Decurtins, Noel Duff, Simon Danis-Tavan - Trun 3:6
Lechmann, Andrin Petschen, Leandro Petschen, Trun - Panaduz 4:2
Luca Pally, Yanick Pally (capitani) Trin - Tun 0:0*

*Giugs curdai ora ein valetaicun 0: 0

1. Pizol 24 50-11

2. Trun 10 23-10

3. Panaduz 9 23-33

4. Trin 4 10-31

5. Danis-Tavan 4 09-30
Umens 45+ 2. ligia Gi .

iugs e rangaziun

Giugadurs: Trun - Razén 0:0*
Silvio Albin, Erich Decurtins, Luis Caduff, Trun - Zizers 4:3
Bernd Lay, Werner Manetsch, Urs Pfister, Landquart - Trun 3:4
Gion Petschen, Ramun Venzin (capitani) Trun - Panaduz 5:2

Danis-Tavan - Trun 0:0%*

*Giugs curdai ora ein valetaicun 0: 0

1. Trun 13 30-20

2. Danis-Tavan 13 27-18

3. Panaduz 11 26 - 26

4. Llandquart 10 23-24

5. Zizers 9 24 -28

6. Razén 7 17-31

Termins impurtonts e sesiun d‘Interclub 2021

La fin dalla sesiun ei mintgamai era I'entschatta dalla sesiun nova. Sur dils termins impurtonts
haiel jeu informau las equipas d’Interclub en miu scriver digl october 2020 sco: mutaziuns dallas
licenzas, annunzia dallas equipas per igl Interclub 2021 eav.

La sesiun d’interclub 2021 entscheiva la fin dalla jamna dils 8/9 da matg 2021.

Abdicaziun

Suenter 4 onns meinagiug (da quei aunc dus ella funcziun da meinaturnier) seretilel jeu da miu
uffeci. Miu successur daventa Simon Decurtins, che ha gia ina gronda rutina e survesta sur dil
menaschai d’Interclub e turniers. Jeu supplicheschel ils capitanis da dar ad el il medemamein
sustegn sco quei ch’jeu haiel astgau guder. En quei connex lessel jeu engraziar a vus per la fetg
buna collaboraziun duront quels quater onns e giavischar a miu successur Simon tut bien en siu
niev uffeci. In special Dieus paghi a mias collegas e mes collegas dalla suprastonza per la
collaboraziun fetg buna e zun vicendeivla e cunzun al president Erich Decurtins, che ha surpriu
ils davos dus onns la funcziun dil meinaturnier per discargar mei.



4. RENDAQUEN

a) quen annual

Il guen annual ei vegnius tarmess tier per e-mail. Cun in total d’entradas da frs. 21'173.75 ed in
total d’expensas da frs. 31'224.49 siara il quen annual cun ina spertida da frs. 8'050.74.

b) rapport dils revisurs ed approbaziun dil quen

Las revisuras san communicar ch’il quen ei vegnius menaus schuber e bein e che tuts
mussaments necessaris ein avon maun. Il quen vegn approbaus.

5. ELECZIUNS

a) president/a
Suenter 4 onns sco president ha Erich Decurtins abdicau. Sco niev president propona la

suprastonza Ramun Venzin.

Ramun Venzin vegn elegius.

b) actuar/a

L’actuara Carmen Bearth stat a disposiziun per ina ulteriura perioda d’uffeci da 2 onns.

c) meinaturnier e meinagiug

Silvio Albin ha abdicau sco meinagiug ed Erich Decurtins sco meinaturnier. La suprastonza ha
anflau in successur per il post da meinaturnier e meinagiug e propona Simon Decurtins.

Simon Decurtins vegn elegius.

d) cau/adajuniors

Cunquei che Simon Decurtins surpren il post sco meinaturnier e meinagiug, vegn il post sco cau
da juniors libers. La suprastonza ha anflau in candidat e propona Simon Lechmann.

Simon Lechman vegn elegius.

e) revisur/a da quen

Lea Alig ei sedeclarada prompta da tener vinavon il post sco revisura da quen per ina ulteriura
perioda d’uffeci da 2 onns.

6. MUTAZIUNS

Entradas: neginas

Extradas: Roland Decurtins, Victor Oltean, Silvia Piacentini, Magnus Tuor



7.  FIXAZIUN DALLAS CONTRIBUZIUNS ANNUALAS

a) annualas

La suprastonza fa la proposta da schar las contribuziuns annualas sco tochen dacheu. Persunas
singulas frs. 140.00, conjugals frs. 230.00, juniors 16-18 onns frs. 80.00, juniors 7-15 onns frs.
35.00, inactivs e passivs frs. 30.00.

b) affitaziun dils plazs
La suprastonza fa la proposta da far neginas midadas tier I'affitaziun dils plazs. La contribuziun per

hosps munta frs. 7.00 per persuna, denton maximal frs. 14.00 per plaz per ura.

8. DAMONDAS DA PAGAR ANAVOS QUOTAS DA FATSCHENTA

Nossa cassiera Simona ha tratg ord la capiala las numeras 182 Georg e Vera Dlouhy e la numera
103 Pius Vinzens.

9. VARIA

La suprastonza engrazia grondamein a nos dus commembers da suprastonza Erich e Silvio che
bandunan la suprastonza suenter questa radunonza. Els ein omisdus stai fetg engaschai per nies
club ed han meritau in grond Dieus paghi!

Igl Erich ei staus fetg bia onns en suprastonza, quei 4 onns sco president, 8 onns sco meinagiug,
10 onns sco meinaturnier e 3 onns sco cau da juniors. 9 onns ei Erich staus trenader dils juniors
e dallas junioras ed ei daventaus campiun Svizzer dallas junioras C cun Simona Demont e
Carmen Bearth. 2 onns ei Erich staus cauplaz ed ils davos 5 onns ha el aunc segidau dad
organisar il lotto.

Erich, nus engraziein a ti grondamein per tut tia grondiusa lavur che ti has fatg per il club da
tennis Trun. Nus sperein da vinavon saver quintar cun tiu agid e la cumpignia ensemen cun tei.

Era il Silvio ha fatg dabia per nies club. Il Silvio ei staus commember fundatur dil club da tennis
Trun, 8 onns eis el staus en suprastonza, sco meinagiug e sco meinaturnier ha el procurau per
buns turniers. Medemamein ha el segidau ils davos 4 onns d’organisar il lotto.

Silvio, nus engraziein a ti per tia buna ed exacta lavur, per tes buns cussegls e per tias bunas
tschaveras culinaricas.

Bugen havessen nus fatg uss in grond applaus per vus! Nus sperein denton grondamein che nus
sappien prender suenter quei in auter mument.

Cunquei fuss la radunonza a scret finida. Nus engraziein a ti per la peda da leger atras la
radunonza generala e selegrein gia uss da s’entupar cun tei puspei sil plaz da tennis.

Pil club da tennis Trun
L’actuara
Carmen Bearth-Albin



